
D Zoggelischletzer geen als Grieche
Denn sie sin nid die arme Sieche
Da scheeni Waage, lueget-en a

Zoggelischletzer 2012
Syjet:
D Grieche sin nid die arme Sieche

Dr Pleitegeier macht sich breit

Het eméand die Euro versait?

Do hoggt er bald uf jedem Huus

Nur de Grieche bringt er dr Schmuus

Me gseht sie lache und au tanze

Halb Europa liggt aber uf em.....

ax i sags jetzt nid.......

| kumm do halt nid so ganz druss
Drum loss ich da nagschti Vars jetzt us



Bi schnall go ,goggle” wie dr Pauli Panzer sait

Hatts kenne uslo iIsch nur Wasser in Rhy drait
Ganz Europa kunnt nid vom Flagg

Hauptsach mir ziehn d Grieche us em Dragg

Mir spare und spare, und wisse nid far was
Und die wo scho Pleite sin gan no Gas

Mir luege bim Migros, Coop und Denner

Uf allgemein ginschtigi Superrenner

D Klaider kauf-i ab sofort im Outlet
E Pyjama hani nid, gang so ins Bett
S ginschtigschte Bier wird jetzt usgwahlt
Au wenn-s-di bim Dringge hindere strahlt

Wasser gits ab sofort nur no vom Hahne
Mineral isch gstriche, j& nunde fahne

Mir spare uns z' Tod und friere an Ranze
Und Grieche dien immer no Syrtaki danze

| wandere glaub us und wird e Griech
Denn bi ich au kai arme Siech

Dr Pleitegeier, da verwitscht mi nid
Do ka-n-er mache wie-n-er wit

Wisset ihr um was es goht?
Konnet ihr mir halfe in dr Not?

| kKumm do aifach nimmi druss
Drum loss-i au dr nagscht Vars us



Aber do ich jo grad nit verstand
Mach-i lieber Ferie in dam Land

De Grieche gohts ganz glich wie uns
Die versteen au nyt vo dam Brunz

Was flatteret do yber unserem Waage
Gohts uns jetzt au no an Krage

Mir sin ganz still und sage nyt

Zu dam ganze Finanzkrise-Stritt

Mir han Fasnacht, wan nyt wisse

Me wird jo ainewag nur bschisse
Pleitegeier mach di vo de Sogge
Muesch nid uf unserem Waage hogge
Seschs denn nid, mir sin doch Grieche
Und nid so armi zahlendi Sieche

Falls ich en gseh, da Pleitegeier

Stand-em emol so racht uf d.......
Fligel

Villicht oder ebe au nume eventuel

Si-m-er-en denn los da druurig Gsell

S isch Fasnacht z Basel, Adiee Grieche

Au mir sin kaini arme Sieche



	Foliennummer 1
	Foliennummer 2
	Foliennummer 3
	Foliennummer 4

